
ᓇᐅᑦᑎᖅᓱᐃᓂᖅ ᐊᒻᒪ ᖃᐅᔨᓴᐃᓂᖅ 
ᐊᑐᕐᓗᑎᒃ ᐃᓚᐅᕈᑎᑦ ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᓂᒃ 

 
 
ᐊᕐᕌᒍᐊᓂ 2006, ᑲᓇᑕᐅᑉ ᒐᕙᒪᒃᑯᖏᑦ ᓴᖅᑭᑦᑎᓚᐅᖅᓯᒪᔪᑦ ᐃᓚᐅᕈᑎᑦ ᒥᐊᓂᕆᔭᐅᓂᖏᓐᓄᑦ 
ᐸᕐᓇᐅᑎᒥᒃ (CMP) ᐱᕙᓪᓕᐊᖁᓪᓗᒍ ᐱᓕᕆᖃᑕᐅᓂᖓᑦ ᓴᐳᒻᒥᔭᐅᓂᖏᓐᓄ ᑲᓇᑕᒥᐅᑕᐅᔪᑦ ᐊᒻᒪ 
ᐊᕙᑎᖓᑦ ᑐᖁᓐᓇᖅᑐᓂᑦ ᐅᓗᕆᐊᓇᖅᑐᓂᑦ ᐃᓚᐅᕈᑎᓂᑦ.  ᑖᒃᑯᐊ ᐃᓚᐅᕈᑎᑦ 
ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᑦ ᐊᑐᖅᑕᐅᓪᓗᑎᒃ ᑮᓇᐅᔭᖃᖅᑎᑦᑎᖃᑦᑐᕐᒥᔪᑦ ᖃᐅᔨᓴᐃᔾᔪᑎᓄᑦ 
ᐊᒻᒪ ᓇᐅᑦᑎᖅᓱᕈᑎᓄᑦ.  ᖃᐅᔨᓴᐃᓂᖅ ᐊᒻᒪ ᓇᐅᑦᑎᖅᓱᐊᖃᕐᓂᖅ ᐃᓚᐅᕈᑎᖃᕐᓂᐅᑉ ᑎᒥᒥ ᐊᒻᒪ 
ᐊᕙᑎᒥ ᐃᑲᔪᖅᓯᔪ ᓇᖅᑐᑦ ᑐᑭᓯᒪᓂᕆᔭᑦᑎᓐᓄᑦ ᖃᓄᐃᓕᔪᓐᓇᕐᒪᖔᑕ ᐊᒃᑐᖅᑕᐅᑎᓪᓗᒋᑦ ᐊᒻᒪ 
ᖃᓄᖅ ᐊᒃᑐᐃᓂᖃᕈᓐᓇᕐᒪᖔᑕ ᑲᓇᑕᒥᐅᑕᑦ ᑎᒥᖏᓐᓂᒃ ᐊᒻᒪ ᐊᕙᑎᖁᑎᖓᓐᓂᒃ. 
 
ᑭᓲᖕᒪᑦ ᓇᐅᑦᑎᓱᐃᓂᖅ? 
 
ᐃᓗᓕᕆᓪᓗᐊᑕᖅᑕᖓ ᐃᓚᕈᑎᑦ ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᓂ ᓇᐅᑦᑎᖅᓱᐃᖁᓪᓗᒋᑦ 
ᐃᓚᐅᕈᑎᓂᒃ ᐊᒻᒪ ᑎᒥᒦᑦᑐᓂᒃ ᐊᒻᒪ ᐊᕙᑎᒥ.  ᓇᐅᑦᑎᖅᓱᐊᖃᕐᓗᑎᒃ ᖃᓄᑎᒋ ᐱᑕᖃᓕᕐᒪᖔᑕ 
ᐃᓚᐅᕈᑎᑦ ᓯᓚᒥ, ᐃᒪᕐᒥ, ᓂᕐᔪᑎᓂ ᐊᒻᒪ ᐃᓄᖕᓂ.  ᐊᑯᓚᐃᑦᑐᒃᑯᑦ ᓄᐊᑦᑎᖃᑦᑕᕆᐊᖃᖅᐳᑦ 
ᖃᐅᔨᓴᒐᒃᓴᓂᒃ ᑎᒥᒥᒻᖔᖅᑐᓂᑦ, ᐃᓚᐅᕈᑎᖏᓐᓂᒃ ᐊᒻᒪ ᐊᑐᕐᓗᑎᒃ ᖃᕆᑕᐅᔭᒃᑯᑦ ᑐᓴᒐᒃᓴᓂᒃ 
ᓄᐊᑦᓯᔾᔪᑎᓂᒃ ᐊᔾᔨᒌᓕᖅᑎᑕᐅᓯᒪᔪᓂᒃ ᒪᓕᒐᕐᓂᒃ ᐊᒻᒪ ᐱᓕᕆᐊᖃᕐᓂᕐᒧᑦ ᒪᓕᒐᖏᓐᓂᒃ. 
 
ᑎᒥᐅᑉ ᖃᓄᐃᓐᓂᖓᑕ ᓇᐅᑦᑎᖅᓱᐊᖑᓂᖓ 

ᑎᒥ ᐃᓚᐅᕈᑎᒥᒃ ᐱᑎᓪᓗᒍ ᑲᒪᒋᔭᐅᓂᖓ ᐱᒻᒪᕆᐅᓪᓗᓂ ᐃᔨᒋᔭᐅᕗᖅ ᐃᓗᐊᓂ ᐃᓚᐅᕈᑎᑦ 
ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᓂ.  ᑎᒥᐅᑉ ᖃᓄᐃᓐᓂᖓᑕ ᓇᐅᑦᑎᖅᓱᐊᕆᔭᐅᓗᓂ 
ᐆᒃᑐᕋᖅᑕᐅᖃᑦᑕᕐᓗᑎᒃ, ᐃᓄᐃᑦ, ᖃᓄᑎᒋ ᐃᓚᐅᕈᑎᖃᕐᒪᖔᑕ, ᐊᒻᒪ ᓴᓇᔭᐅᓂᑯᓂᒃ 
ᑎᒥᒥᐅᑕᖃᕐᒪᖔᑕ ᑎᒥᒥᑦ ᐊᓂᓯᒪᓕᖅᑎᓪᓗᒍ, ᐅᕝᕙᓘᓐᓃᑦ ᓴᖅᑭᑐᐃᓐᓇᕆᐊᖃᖅᑐᑦ 
ᐊᒃᑐᐃᓂᖃᖅᑎᓪᓗᒍ ᑎᒥᒥᒃ.  ᑖᒃᑯᓄᖓ ᐆᒃᑐᖅᑕᐅᔪᑦ ᐱᔭᐅᒐᔪᒃᐳᑦ ᐊᐅᖏᖅᑕᐅᓪᓗᑎᒃ ᐊᒻᒪ 
ᖁᐃᖏᓐᓂᑦ ᖃᐅᔨᓴᒐᒃᓴᓂᒃ ᐱᕝᕕᐅᓪᓗᑎᒃ ᐊᒻᒪ ᐃᓛᓐᓂᒃᑯᑦ ᐲᖅᓯᕝᕕᐅᓪᓗᑎᒃ ᓄᔭᖏᓐᓂᒃ, 
ᑯᑭᖏᓐᓂᒃ ᐊᒻᒪ ᐃᕕᐊᖏᐅᑉ ᐃᒻᒧᐊᓂᒃ.  ᖃᐅᔨᓴᖅᑕᐅᓪᓗᑎᒃ ᐊᒃᑎᒋᓂᖓ ᐆᒃᑐᖅᑕᐅᖃᑦᑕᖅᑐᑦ 
ᓇᓗᓇᐃᖅᓯᔾᔪᑕᐅᓪᓗᓂ ᐃᓚᐅᕈᑎᒥᒃ ᑎᒥᖓᓃᑦᑐᖃᕐᒪᖔᑦ ᐅᕝᕙᓘᓐᓃᑦ  ᖃᓄᑎᒋ 
ᑎᒥᐊᓄᐊᖅᑎᒋᓯᒪᓕᕐᒪᖔᑦ.  ᑎᒥᖓᓂ ᐃᓚᐅᕈᑎᖃᖅᑐᖃᕋᓗᐊᖅᑎᓪᓗᒍ ᑐᑭᖃᖏᑦᑐᖅ 
ᐅᓗᕆᐊᓇᕐᓂᐊᕐᓂᖓᓄᑦ ᑎᒥᖓᓄᑦ ᐅᕝᕙᓘᓐᓃᑦ ᐱᕐᔪᐊᒥᒃ ᓴᖅᑭᑦᑐᖃᕐᓂᐊᕆᐊᖓ. 

 
ᐊᕙᑎᐅᑉ ᓇᐅᑦᑎᖅᓱᐊᕆᔭᐅᓂᖓ 

ᓇᐅᑦᑎᖅᓱᐊᕆᔭᐅᓂᖓ ᐃᓚᐅᕈᑎᖃᕐᓂᖓ ᐊᕙᑎᐅᑉ ᐱᖃᓯᐅᔾᔨᓯᒪᕗᖅ ᐆᒃᑐᕋᐃᖃᑦᑕᕐᓂᕐᒥᒃ 
ᖃᓄᑎᒋ ᐃᓚᐅᕈᑎᖃᓕᕐᒪᖔᑦ ᓯᓚ, ᐃᒪᖅ, ᐃᖅᑲᕐᒥᐅᑕᑦ, ᐃᖃᓗᐃᑦ ᑎᖕᒥᐊᓪᓗ. 
 
ᓇᐅᑦᑎᖅᓱᐊᖃᕐᓂᖅ ᐊᒻᒪ ᖃᐅᔨᓵᖃᐃᓐᓇᕐᓂᖅ ᓂᕿᓂᒃ 

ᑲᓇᑕᒥ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᒪᕗᑦ ᖃᐅᔨᓴᐃᖃᑦᑕᕐᓂᕐᒥᒃ ᐊᑦᑕᕐᓇᕐᓂᖏᓐᓂᒃ ᑎᒥᒧᑦ 
ᓂᕿᓂᑦ ᐱᑎᓪᓗᒋᑦ ᐃᓚᐅᕈᑎᖃᖅᑐᓂᑦ.  ᑲᓇᑕᒥ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᑯᓚᐃᑦᑐᒃᑯᑦ 



 
 

ᓇᐅᑦᑎᖅᓱᐃᓂᖅ ᐊᒻᒪ ᖃᐅᔨᓴᐃᓂᖅ ᐊᑐᕐᓗᑎᒃ ᐃᓚᐅᕈᑎᑦ ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᓂᒃ 2

ᖃᐅᔨᓴᐃᖃᑦᑕᖅᑐᑦ ᓇᐅᑦᑎᖅᓱᐃᓪᓗᑎᒃ ᖃᓄᑎᒋ ᐃᓚᐅᕈᑎᖃᓕᕐᒪᖔᑕ ᓂᕿᑦ ᐊᒻᒪ 
ᒥᒃᓴᐅᓴᒃᑕᐅᖃᑦᑕᖅᑐᑦ ᖃᓄᑎᒋ ᑲᓇᑕᒥᐅᑕᐅᔪᑦ ᐃᓚᐅᕈᑎᓂᒃ ᐱᓯᒪᓕᕐᒪᖔᑕ.  ᑕᐃᒪᐃᑦᑐᓄᑦ 
ᖃᐅᔨᓴᐃᓂᐅᔪᑦ ᑐᕌᒐᖃᖃᑦᑕᖅᑐᑦ ᓇᓴᖅᑕᐅᓪᓗᑎᒃ ᐃᓚᐅᕈᑎᑦ ᓱᕈᕐᓇᖅᑐᓂᒃ ᓂᕿᓃᑦᑐᓂᒃ, ᐊᒻᒪ 
ᓂᕿᒋᔭᐅᕙᒃᑐᓂᒃ ᖃᐅᔨᓴᐃᖃᑦᑕᖅᑐᑦ ᒥᒃᓴᐅᓴᒃᓯᓂᐊᕐᒪᑕ ᖃᓄᑎᒋ ᐃᓚᐅᕈᑎᖃᓕᕐᒪᖔᑕ 
ᑲᓇᑕᒥᐅᑕᐅᔪᑦ ᐅᑭᐅᖃᑎᒌᖏᑦᑐᑦ ᐊᒻᒪ ᐊᕐᓇᓂᒃ ᐊᖑᑎᓂᒡᓗ, ᓂᕿᖏᓐᓂᓐᖔᖅᓯᒪᔪᓂᑦ.   

 
ᖃᓄᕐᓕ ᓇᐅᑦᑎᖅᓱᐊᖃᕐᓂᖅ ᐃᑲᔪᖅᓯᔪᓐᓇᖅᐸ ᖃᓄᐃᖁᓇᒍ ᑎᒥᕗᑦ ᐊᒻᒪ 
ᐊᕙᑎᕗᑦ? 

 
ᑎᒥᑦᑕ ᖃᓄᐃᓐᓂᖓᓄᑦ ᐊᒻᒪ ᐊᕙᑎᐅᑉ ᓇᐅᑦᑎᖅᓱᖅᑕᐅᔾᔪᑎᖏᑦ ᐱᑕᖃᕆᐊᖃᖅᑐᑦ 
ᓴᓇᕐᕈᑎᐅᖕᒪᑕ ᓇᓗᓇᐃᖅᓯᔾᔪᑎᓂᒃ ᐊᑦᑕᕐᓇᕈᓐᓇᕐᓂᖏᓐᓂᒃ ᑎᒥᑦᑎᓐᓄᑦ ᐊᒻᒪ ᐊᕙᑎᒋᔭᑦᑎᓐᓄᑦ.  
ᓇᐅᑦᑎᖅᓱᐃᓂᕐᒧᑦ ᐱᓕᕆᐊᑎᒍᑦ ᐊᑑᑎᖃᖅᑐᓂᒃ ᑐᓴᒐᒃᓴᓂᒃ ᐊᑐᐃᓐᓇᐅᑎᑦᑎᖃᑦᑕᖅᑐᑦ 
ᑐᓴᐅᒪᑦᑎᐊᕐᓗᑎᒃ ᐊᑑᑎᖃᖅᑐᒃᑯᓪᓗ ᑎᒥᐅᑉ ᖃᓄᐃᑦᑕᐃᓕᒪᔭᕆᐊᖃᕐᓂᖏᓐᓄᑦ ᑕᖅᑲᒃᑯᐊ ᐊᒻᒪ 
ᐊᕙᑎᐅᑉ ᖃᓄᐃᑦᑕᐃᓕᒪᔭᕆᐊᖃᕐᓂᖏᓐᓄᑦ ᐊᑐᐊᒐᓂᒃ ᐊᒻᒪ ᓄᖅᑲᖅᑎᑦᑎᔾᔪᑎᓂᒃ, ᐊᒻᒪ 
ᐃᑲᔪᖃᑦᑕᖅᑐᑦ ᐆᒃᑐᕋᐅᑎᓪᓗᒋᑦ ᐊᑑᑎᖃᑦᓯᐊᕋᓗᐊᕐᒪᖔᑕ ᒐᕙᒪᒃᑯᑦ ᐊᐅᓚᔾᔭᒃᓯᒪᔭᖏᑦ 
ᒪᓕᒐᖃᖅᑎᑕᐅᓪᓗᑎᒃ ᐊᑦᑕᕐᓇᕈᓐᓇᕐᓂᖏᑦ ᑎᒥᒧᑦ ᐊᒻᒪ/ᐅᕝᕙᓘᓐᓃᑦ ᐊᕙᑎᒧᑦ. 
 
ᓇᐅᑦᑎᖅᓱᐊᓂᑦ ᑐᓴᒐᒃᓴᑦ ᐊᔾᔨᖏᖏᑦᑐᓄᑦ ᐊᑐᖅᑕᐅᔪᓐᓇᖅᐳᑦ, ᐅᑯᐊ ᐱᖃᓯᐅᑎᓪᓗᒋᑦ: 

 ᓴᓇᔾᔪᑕᐅᓗᑎᒃ ᑭᒡᓕᖏᓐᓂᒃ ᐊᒃᑎᒋᓂᖏᑕ ᐃᓚᐅᕈᑎᖃᕐᓂᖏᑦ ᑲᓇᑕᒥᐅᑕᐅᔪᑦ ᐊᒻᒪ 
ᐊᕙᑎᒋᔭᖓ ᐊᒻᒪ ᖃᐅᔨᔾᔪᑕᐅᖃᑦᑕᖅᑐᑦ ᐊᓯᔾᔨᖅᐸᓪᓕᐊᔪᓂᒃ ᐃᓚᐅᕈᑎᖃᐅᖅᑐᑦ ᓯᕕᑐᔪᖅ 
ᐊᓂᒍᖅᐸᓪᓕᐊᑎᓪᓗᒍ ᐊᒻᒪᓗ ᐊᑐᖅᑕᐅᓪᓗᑎᒃ ᓇᓂ ᓄᓇᖃᕐᓂᒋᔭᖏᑦ; 

 ᓇᐃᖅᓯᔾᔪᑕᐅᕙᒃᑐᑦ ᐃᓄᒋᐊᖕᓂᕆᔭᖏᓐᓂᒃ, ᐊᒡᒍᖅᑐᖅᓯᒪᓂᕆᔭᖏᓐᓂᒃ ᐅᕝᕙᓘᓐᓃᑦ 
ᐆᒪᔪᓂᒃ ᓇᓕᐊᖕᓂᒃ ᐃᓚᐅᕈᑎᖃᕐᓂᖅᓴᐅᔪᓂᒃ, ᐊᒻᒪ ᐊᑦᑕᕐᓇᕐᓂᖅᓴᐅᔪᓐᓇᖅᑐᓂᒃ ᑎᒥᒧᑦ; 

 ᐆᒃᑐᖅᑕᐅᖃᑦᑕᕐᓂᖏᑎᒍᑦ ᐅᓄᑲᓪᓚᒃᑐᑦ ᐃᓄᐃᑦ ᖁᕝᕙᓯᒃᑐᒃᑯᑦ ᑎᒥᖏᑦ ᐃᓚᐅᕈᑎᖃᖅᑐᑦ 
ᖃᐅᔨᒪᔭᐅᔪᑦ ᑎᒥᖏᓐᓄᑦ ᐊᑦᑕᕐᓇᑐᐃᓐᓇᕆᐊᖃᕐᓂᖏᑦ; 

 ᖃᐅᔨᓴᐃᓗᑎᒃ ᖃᓄᑎᒋ ᐱᑕᖃᕐᒪᖔᑕ ᐃᓚᐅᕈᑎᓂᒃ ᐃᓄᖕᓂ ᐊᒻᒪ ᐊᕙᑎᒥ ᐊᒻᒪ 
ᓇᐅᑦᑎᖅᓱᖅᑕᐅᓗᑎᒃ ᖃᓄᐃᓐᓂᕆᔭᖓ ᑎᒥᖓᑕ ᐅᕝᕙᓘᓐᓃᑦ ᐊᕙᑎᒥᐅᑕᓄᑦ 
ᐊᒃᑐᐃᓂᕆᔭᖓ; 

 ᓇᓗᓇᐃᖅᓯᔾᔪᑕᐅᓪᓗᓂ ᐃᓚᐅᕈᑎᓂᒃ ᐃᓱᒫᓗᒍᑕᐅᔪᓂᒃ ᐱᓪᓗᒍ ᓄᐊᑉᐸᓪᓕᐊᓂᖏᓐᓂᒃ 
ᑎᒥᒧᑦ ᓂᕿᖏᑎᒍᑦ; 

 ᐋᖅᑭᒡᓱᐃᓗᑎᒃ ᓯᕗᓪᓕᐅᔾᔭᐅᓯᒪᔪᓂᒃ ᐊᒻᒪ ᐊᐅᓚᔾᔭᐃᒋᐊᓕᕐᓗᑎᒃ ᓴᐳᒻᒥᔭᐅᖁᓪᓗᒋᑦ 
ᑲᓇᑕᒥᐅᑦ ᑎᒥᖏᑕ ᖃᓄᐃᓐᓂᕆᔭᖏᑦ ᐊᒻᒪ ᐊᕙᑎᖏᑦ; 

 ᖃᐅᔨᓴᐃᓗᑎᒃ ᖃᓄᑎᒋ ᐊᑑᑎᖃᕐᒪᖔᑕ ᑎᒥᒧᑦ ᖃᓄᐃᖏᑦᓯᐊᕈᑕᐅᓇᓱᐊᖅᑐᑦ ᐊᒻᒪ 
ᐊᕙᑎᓕᕆᓂᕐᒧᑦ ᐊᐅᓚᔾᔭᐃᔾᔪᑕᐅᔪᑦ ᐊᒃᑐᐃᖏᓐᓂᖅᓴᐅᖁᓪᓗᒋᑦ ᐃᓚᐅᕈᑎᑦ 
ᑲᓇᑕᒥᐅᑕᐅᔪᓄᑦ ᐊᒻᒪ ᐊᕙᑎᒋᔭᖏᓐᓄᑦ; ᐊᒻᒪᓗ 

 ᐃᑲᔪᖅᓯᔪᓐᓇᖅᑐᑦ ᐃᔨᒋᓂᖅᓴᐅᑎᓪᓗᑕ ᓯᕗᓂᒃᓴᒥ ᖃᓄᐃᑦᑐᓂᒃ 
ᖃᐅᔨᓴᐃᔾᔪᑎᖃᕆᐊᖃᕐᒪᖔᑕ ᐃᓚᐅᕈᑎᓄᑦ ᐊᒃᑐᖅᑕᐅᓂᕐᒧᑦ ᐊᒻᒪ ᑎᒥᒧᑦ 
ᖃᓄᐃᔾᔪᑕᐅᔪᓐᓇᕐᒪᖔᑦ.  

ᖃᓄᐃᑦᑐᓂᒃ ᓇᐅᑦᑎᖅᓱᐃᔾᔪᑎᖃᕐᒪᑕ ᑲᓇᑕᐅᑉ ᒐᕙᒪᒃᑯᖏᑦ?  
 
ᐊᑐᖅᑕᐅᓪᓗᓂ ᐃᓚᐅᕈᑎᑦ ᒥᐊᓂᕆᔭᐅᓂᖏᓐᓄᑦ ᐸ ᓇᐅᑎᑦ, ᑲᓇᑕᐅᑉ ᒐᕙᒪᒃᑯᖏᑦ 
ᐱᓕᕆᐊᖃᓕᖅᑐᑦ ᐊᔾᔨᒌᖏᑦᑐᓂᒃ ᓇᐅᑦᑎᖅᓱᐊᖃᕐᓂᕐᒧᑦ ᐱᓕᕆᔾᔪᑎᓂᒃ, ᐅᑯᐊ ᐱᖃᓯᐅᑎᓪᓗᒋᑦ: 
 
ᑎᒥᐅᑉ ᖃᓄᐃᓐᓂᕆᔭᖓᓄᑦ ᓇᐅᑦᑎᖅᓱᐊᖃᕐᓂᕐᒧᑦ ᐱᓕᕆᐊᑦ 

 ᑲᓇᑕᒥ ᐋᓐᓂᐊᑦ ᖃᓄᐃᓕᕐᒪᖔᑕ ᖃᐅᔨᓴᐃᔾᔪᑎᑦ  (CHMS) - ᐆᒃᑐᖅᑕᐅᓚᐅᖅᑐᑦ 
ᐃᓚᐅᕈᑎᖃᖅᑐᑦ 5,000 ᑲᓇᑕᒥᐅᑦ ᐅᑭᐅᖃᖅᑐᑦ  6-ᓂᑦ 79−ᓄᑦ. 

 ᓇᔾᔨᐊᑦ ᐃᓅᕋᑖᓪᓗ ᖃᐅᔨᓴᖅᑕᐅᓂᖏᑦ ᐊᕙᑎᒥᐅᑕᓂᑦ ᐃᓚᐅᕈᑎᖃᕐᒪᖓᑕ (MIREC) - 
ᖃᐅᔨᓴᐃᓂᖅ ᓇᐅᑦᑎᖅᓱᐊᖃᕈᑕᐅᓪᓗᓂ ᐃᓚᐅᕈᑎᓄᑦ ᐊᒃᑐᖅᑕᐅᓯᒪᔪᓄᑦ 2,000−ᖑᔪᓄᑦ 
ᓇᔾᔨᔪᓄᑦ ᐊᕐᓇᓄᑦ ᐊᒻᒪ ᕿᑐᕐᖓᓛᖏᓐᓄᑦ ᖃᓄᑎᒋ ᐊᕙᑎᒥᐅᑕᓂᒃ 
ᐃᓚᐅᕈᑎᖃᕐᒪᖔᑕ. 

 
ᐊᕙᑎᐅᑉ ᓇᐅᑦᑎᖅᓱᐊᕆᔭᐅᓂᖓᓄᑦ ᐱᓕᕆᐊᑦ 

 ᑲᓇᑕ ᐃᓗᑦᑑᓈᖅᓯᒪᔪᓂᒃ ᐱᓕᕆᔾᔪᑎᖃᖅᐳᑦ ᐊᕙᑎᐅᑉ ᓇᐅᑦᑎᖅᓱᖅᑕᐅᓂᖏᓐᓄᑦ 
ᐊᑐᖅᑕᐅᔪᓂᒃ, ᐊᕐᕌᒍᓄᑦ ᐅᓄᖅᑐᓄᑦ, ᓇᐅᑦᑎᖅᓱᐃᓪᓗᑎᒃ ᐃᓚᕈᑎᓂᒃ ᓯᓚᒦᑦᑐᓂᒃ, ᐃᒪᕐᒥ 
ᐊᒻᒪ ᐆᒪᔪᓂ ᓲᕐᓗ ᐃᖃᓗᖕᓂ.  ᒫᓐᓇᕋᑖᖑᓚᐅᖅᑐᖅ ᑖᒃᑯᐊ ᐱᓕᕆᔾᔪᑎᐅᔪᑦ 
ᑲᑎᑕᐅᓚᐅᕐᒪᑕ ᐊᒻᒪ ᐱᖃᓯᐅᑎᔭᐅᓪᓗᑎᒃ ᐃᓗᐊᓂ ᐃᓚᐅᕈᑎᑦ ᒥᐊᓂᕆᔭᐅᓂᖏᓐᓄᑦ 
ᐸᕐᓇᐅᑎᓂ ᑲᓇᑕᓕᒫᒧᑦ ᑐᕌᖓᖁᓪᓗᒍ ᐱᓕᕆᔾᔪᑕᐅᔪᖅ, ᐊᖑᒻᒪᑎᔪᓐᓇᖁᓪᓗᒋᑦ ᒐᕙᒪᒃᑯᑦ 
ᒫᓐᓇᐅᔪᖅ ᓇᐅᑦᑎᖅᓱᐃᓂᕐᒧᑦ ᐊᖏᖅᓯᒪᔾᔪᑎᖏᓐᓂᒃ (ᓲᕐᓗ ᑲᓇᑕᐅᑉ ᑕᓯᕐᔪᐊᖏᓐᓂ 
ᐃᒪᖃᑦᑎᐊᕐᓂᕐᒧᑦ ᐊᖏᖃᑎᒌᒍᑎ ᓯᑖᒃᕼᐅᒻᓯᒥ ᐊᖏᕈᑎᐅᔪᖅ ᓱᕈᕐᓇᖅᑐᓄᑦ, ᐊᒻᒪᓗ 
ᑭᐅᓪᓗᑎᒃ ᓄᑖᖑᔪᓄᑦ ᓴᖅᑭᑉᐸᓪᓕᐊᔪᓄᑦ ᓱᕈᕐᓇᖅᑐᓄᑦ ᐃᓚᐅᕈᑎᓄᑦ ᐃᓱᒫᓗᒍᑕᐅᔪᓄᑦ.  
ᑖᒃᑯᐊ ᐱᖃᓯᐅᔾᔨᔪᑦ ᐱᓕᕆᖃᑎᒌᖕᓂᕐᒥᒃ ᑲᑎᑕᐅᓗᑎᒃ, ᑲᔪᓯᓂᖃᑦᓯᐊᖅᑐᒃᑯᑦ ᐊᕙᑎᕗᑦ 
ᓇᐅᑦᑎᖅᓱᐊᖑᓂᐊᕐᒪᑦ ᐊᒻᒪ ᖃᐅᔨᓴᖅᑕᐅᖃᑦᑕᕐᓗᑎᒃ ᐃᓚᐅᕈᑎᑦ ᐊᑐᖅᑕᐅᕙᒃᑐᑦ ᑲᓇᑕᒥ 
ᓯᓚᒥ, ᐊᓂᖅᓵᖅᐸᒃᑕᑦᑎᓐᓂ, ᑕᓯᕐᓂ, ᑰᖕᓂ, ᐃᖅᑲᕐᒥᐅᑕᓂ, ᐃᖃᓗᖕᓂ ᐊᒻᒪ ᑎᖕᒥᐊᓂ. 

 ᐅᓄᑲᓪᓚᒃᑐᑦ ᓴᖅᑭᑉᐸᓪᓕᐊᔪᑦ ᓱᕈᕐᓇᖅᑐᑦ ᐃᓱᒫᓗᒍᑕᐅᕙᓪᓕᐊᔪᑦ ᓴᓂᔭᐅᑦᑕᖅᑐᑦ ᓄᓇᒥ 
ᓴᐅᓯᕝᕕᖕᒥ ᐅᕝᕙᓘᓐᓃᑦ ᐃᒪᕐᓗᑯᓃᖃᑦᑕᖅᑐᑦ, ᑲᓇᑕᒥ ᓇᐅᑦᑎᖅᓱᐃᓂᕐᒧᑦ 
ᐱᓕᕆᔾᔪᑎᐅᔪᑦ ᓴᓇᔭᐅᓯᒪᓕᖅᑐᑦ ᐊᑐᕐᖢᑎᒃ ᐃᓚᐅᕈᑎᑦ ᒥᐊᓂᕆᔭᐅᓂᖏᓐᓄᑦ 
ᐸᕐᓇᐅᑎᓂᒃ ᐆᒃᑐᕋᐃᔪᓐᓇᕐᓂᐊᕐᒪᑕ ᐃᓚᐅᕈᑎᓂᒃ ᓇᓂᔭᐅᔪᓂᒃ ᐃᒪᕐᓗᑯᓂ, ᓇᐅᒃᑯᓪᓗ 
ᐃᓚᐅᕈᑎᑖᖅᐸᓪᓕᐊᔾᔪᑎᖃᕐᒪᖔᑦ ᐊᒻᒪ ᖃᓄᑎᒋ ᐱᕙᓪᓕᐊᖕᒪᖔᑕ, ᐊᒻᒪ ᖃᐅᔨᓴᐃᓗᑎᒃ 
ᓴᓗᒻᒪᖅᓴᖅᑕᐅᔪᓐᓇᕐᒪᖔᑦ ᐲᔭᖅᑕᐅᓗᑎᒃ ᐃᓚᐅᕈᑎᑦ ᐃᒪᕐᓗᑯᓂᑦ. 

 ᖃᐅᔨᓴᐅᑕᐅᓪᓗᓂ ᐆᒃᑐᕋᖅᑕᐅᔪᖅ ᑲᓇᑕᓕᒫᒥ ᓄᓇᒥ ᓴᐅᓯᖃᑦᑕᕐᓂᕐᒧᑦ 
ᓇᐅᑦᑎᖅᓱᐃᔾᔪᑎᓄᑦ ᐱᓕᕆᐊᖑᔪᖅ ᑐᓴᒐᒃᓴᖃᖅᑎᑦᑎᓂᐊᖅᑐᖅ ᖃᓄᐃᑦᑐᓂᒃ 
ᐃᓚᐅᕈᑎᓂᒃ ᓴᐅᓯᖃᑦᑕᕐᒪᖔᑕ ᑲᓇᑕᒥᐅᑕᐅᔪᑦ ᐊᕙᑎᖓᓄᑦ ᓴᐅᓯᕝᕕᒃ ᓇᒧᑦ 
ᐃᕐᖓᕐᒪᖔᑦ, ᓄᓇᒥ ᐳᔪᕐᓗᐃᑦ, ᐃᑯᐊᓪᓚᒃᑎᑦᑎᖃᑦᑕᕐᓂᖅ ᐊᒻᒪ ᐃᑯᐊᓪᓚᒃᑎᑦᑎᖃᑦᑕᕐᓂᖅ 
ᐃᓚᐅᕈᑎᓂᓐᖔᖅᓯᒪᔪᓂᑦ. 

 
ᓂᕿᑦ ᓇᐅᑦᑎᖅᓱᐊᕆᔭᐅᓂᖏᑦ ᐊᒻᒪ ᖃᐅᔨᓴᐃᖏᓐᓇᕐᓂᕐᒧᑦ ᐱᓕᕆᐊᑦ 

 ᐃᓚᒋᓪᓗᓂᐅᒃ ᑎᓕᔭᐅᓯᒪᔾᔪᑎᖓᑦᑕ ᓯᕗᒧᐊᒃᑎᑕᐅᑦᓯᐊᖁᓪᓗᒋᑦ ᐃᓚᐅᕈᑎᑦ 
ᐱᑕᖃᕆᐊᖃᖏᓐᓂᖏᑦ ᓂᕿᑦᑎᓐᓂ, ᐊᑦᑕᕐᓇᕈᓐᓇᖅᑐᑦ ᑎᒥᑦᑎᓐᓄᑦ, ᑲᓇᑕᒥ 



 
 

ᓇᐅᑦᑎᖅᓱᐃᓂᖅ ᐊᒻᒪ ᖃᐅᔨᓴᐃᓂᖅ ᐊᑐᕐᓗᑎᒃ ᐃᓚᐅᕈᑎᑦ ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᓂᒃ 4

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᒪᒋᔭᖃᖅᐳᑦ ᐱᓕᕆᐊᖃᕐᓂᕐᒥᒃ ᑲᓇᑕᒥ ᐊᑐᖅᑕᐅᔪᓂᒃ 
ᑲᑎᓪᓗᒋᑦ ᓂᕆᔭᐅᕙᒃᑐᑦ ᖃᐅᔨᓴᖅᑕᐅᓂᖏᓐᓂᒃ (TDS) ᐊᒻᒪ ᐊᑯᓚᐃᑦᑐᒃᑯᑦ 
ᖃᐅᔨᓴᐃᖃᑦᑕᖅᑐᑦ ᓇᐅᑦᑎᖅᓱᐃᓪᓗᑎᒃ ᖃᓄᑎᒋ ᓱᕈᕐᓇᖅᑐᖃᓕᕐᒪᖔᑕ ᓂᕿᕗᑦ. 

 
ᖃᓄᐃᑦᑐᓂᒃ ᖃᐅᔨᓴᐃᔾᔪᑎᖃᓕᖅᐸᑦ ᑲᓇᑕᐅᑉ ᒐᕙᒪᒃᑯᖏᑦ? 
 
ᑲᓇᑕᐅᑉ ᒐᕙᒪᒃᑯᖏᑦ ᖃᐅᔨᓴᐃᓕᖅᑐᒃ ᑐᑭᓯᕚᓪᓕᖁᓪᓗᒋᑦ ᐊᒃᑐᐃᓂᕆᔪᓐᓇᖅᑕᖏᑦ 
ᓵᓐᖓᒃᓯᑎᓪᓗᒋᑦ ᐊᔾᔨᒌᖏᑦᑐᓂᒃ ᐃᓚᐅᕈᑎᓂᒃ ᑖᒃᑯᐊ ᓇᓗᓇᐃᖅᑕᐅᓚᐅᖅᑐᑦ 
ᓯᕗᓪᓕᐅᔾᔭᐅᖁᔭᐅᓪᓗᑎᒃ ᐃᓗᐊᒍᑦ ᐃᓚᐅᕈᑎᑦ ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᖏᓐᓂ.  
ᖃᐅᔨᓴᐃᓂᒃᑯᑦ ᓄᐊᑦᓯᓂᐊᖅᑐᑦ ᐊᒻᒪ ᐊᒡᒍᖅᑐᐃᓗᑎᒃ ᖃᐅᔨᓴᖅᑎᒻᒪᕆᐅᔪᑦ ᑐᓴᒐᒃᓴᖁᑎᖏᓐᓂᒃ 
ᑐᑭᓯᕚᓪᓕᖁᓪᓗᒋᑦ ᐊᑦᑕᕐᓇᕈᓐᓇᕐᓂᖏᓐᓂᒃ ᐃᓚᐅᕈᑎᑦ ᑎᒥᒧᑦ ᐊᒻᒪ ᐊᕙᑎᒋᔭᑦᑎᓐᓄᑦ.  
ᑖᒃᑯᓄᖓ ᐱᓕᕆᔭᐅᓂᖓ ᐱᖃᓯᐅᔾᔨᕗᖅ ᓇᓗᓇᐃᖅᓯᓗᑎᒃ ᐅᓗᕆᐊᓇᖅᑑᓂᖏᓐᓂᒃ ᐃᓚᐅᕈᑎᐅᑉ 
ᐃᓗᐊᓂ, ᐊᒻᒪ ᖃᓄᐃᓕᔾᔪᑕᐅᔪᓐᓇᕐᒪᖔᑦ ᐊᕙᑎᒧᑦ ᐊᒻᒪ ᖃᓄᖅ ᐊᒃᑐᖅᑕᐅᔪᓐᓇᕐᒪᖔᑕ ᐃᓄᐃᑦ 
ᓂᕐᔪᑎᓪᓗ.  ᒐᕙᒪᒃᑯᑦ ᓴᓇᓕᕐᒥᔪᑦ ᓴᓇᕐᕈᑎᒃᓴᓂᒃ ᐱᐅᓯᒋᐊᕈᑕᐅᓂᐊᖅᑐᒥᒃ ᖃᐅᔨᓴᐃᓂᕐᒧᑦ 
ᐱᑕᖃᕐᒪᖔᑕ ᐃᓚᐅᕈᑎᓂᒃ ᐃᓄᐃᑦ ᐊᒻᒪ ᐊᕙᑎᕗᑦ ᐊᒻᒪ ᐱᐅᓂᖅᓴᐅᓕᖅᑎᖁᓪᓗᒋᑦ 
ᖃᐅᔨᓴᐃᔾᔪᑎᒋᕙᒃᑕᕗᑦ.  ᑕᒪᓐᓇ ᐱᓕᕆᔭᐅᓕᖅᑐᖅ ᒐᕙᒪᒃᑯᑦ ᖃᐅᔨᓴᐃᔨᒻᒪᕆᖏᓐᓂᑦ ᐊᒻᒪᓗ 
ᐃᓕᓐᓂᐊᖅᓯᒪᔪᒻᒪᕆᖕᓂᑦ ᐱᓕᕆᖃᑕᐅᓪᓗᑎᒃ ᓴᓇᕝᕕᒡᔪᐊᖃᖅᑐᑦ. 
 
ᓇᑭᑦ ᑐᓴᒐᒃᓴᒃᑲᓐᓂᕐᓂᒃ ᐱᔪᓐᓇᖅᐳᖓ? 
 
ᑐᓴᒐᒃᓴᒃᑲᓐᓂᕐᓂᒃ ᐱᔪᒪᑐᐊᕈᕕᑦ ᓇᐅᑦᑎᖅᓱᐃᓂᐅᑉ ᐊᒻᒪ ᖃᐅᔨᓴᐃᓂᐅᑉ ᐊᑐᕐᓗᑎᕐᒃ ᐃᓚᐅᕈᑎᑦ 
ᒥᐊᓂᕆᔭᐅᓂᖏᓐᓂᒃ ᐸᕐᓇᐅᑎᓂᒃ, ᐅᕗᖓ ᑕᑯᒋᐊᕈᓐᓇᖅᐳᑎᑦ ᐃᓚᐅᕈᑎᖃᖅᑐᑦ 
ᑐᑭᓯᒋᐊᕐᕕᖁᑎᖓᓐᓂ ᖃᕆᑕᐅᔭᒃᑯᑦ http://www.chemicalsubstances.gc.ca. 


